
ABSTRAK

Kajian ini ditumpukan kepada Sistem Perakaunan Mikro (SPM) yang
telah diperkenalkan di dalam perkhidmatan awam sejak tahun 1992. lanya
sebuah sistem maklumat perakaunan yang dikatakan mampu menjanakan
maklumat kos di dalam menentukan kos output yang dikeluarkan oleh
jabatan-jabatan kerajaan. Walau bagaimanapun, terdapat laporan tentang
kegagalan sistem ini dilaksanakan dengan sepenuhnya. Kajian ini cuba
mengenalpasti hubungan di antara kualiti pengguna, kualiti sistem dan
kepuasan pengguna. Kajian ini menggunakan borang soal selidik yang
mengandungi 35 item dan kaedah temuduga. Borang soal selidik ini
diagihkan kepada 55 kakitangan daripada 27 buah organisasi di bawah
Kementerian Pendidikan Malaysia.. Dapatan kajian mendapati terdapat
hubungan yang signifkan di antara kualiti pengguna dan kualiti sistem
dengan kepuasan pengguna. Latihan perlu dipertingkatkan kepada
kakitangan di dalam literasi komputer. Kualiti sistem dan sokongan
persekitaran boleh memberikan penyelesaian kepada keberkesanan sistem
maklumat.

ABSTRACT

This survey is focus on Micro Accounting System (MAS) which has
been introduced in civil service since 1992. MAS Is an accounting information
system which is able to generate costing information in determining the cost
of outputs produced by government departments. There were reports stating
that this system is not successfully implemented in several organisations.
This study tried to identify whether there is a significant correlation between
user quality, system quality and user satisfaction. The questionaire which
consisted of 35 items and interview approach was used in this study. They
were distributed to 55 staff from 27 organisations under the Malaysian
Ministry of Education. Findings showed that user quality with system quality
was significantly related to user satisfaction which is the main factor in
information system success. More training should be given to the staff in
computer literacy. The system quality and environmental support would
provide some useful answers to the effectiveness of the information system.

BAB 1

PENGENALAN

1.0 Pendahuluan

Menurut bekas Ketua Setiausaha Kerajaan Malaysia, Tan Sri Dato’
Abdul Halim b. Ali, sebahagian daripada kejayaan perkhidmatan awam ke
arah memperkenalkan reformasi di dalam pengurusan dan pentadbiran
adalah hasil daripada peningkatan penggunaan yang meluas teknologi
maklumat. Tumpuan harus difokuskan kepada teknologi terkini, di dalam
keseluruhan usaha mencapai perkhidmatan awam tanpa kertas, seterusnya
perlaksanaan kerajaan elektronik, satu daripada aplikasi perdana Koridor

Raya Multimedia (http:.//iwww.mdc.com.my/msciflagship/eg.html)

Dalam menunaikan tanggungjawab ini, Unit Pemodenan Tadbiran dan
Perancangan Pengurusan Malaysia (MAMPU) yang ditubuhkan di Jabatan
Perdana Menteri pada Mei 1997 berperanan menjadi agensi pusat bagi
pembangunan teknologi makiumat dan komunikasi (ICT) serta program

automasi di agensi-agensi kerajaan Antara langkah-langkah terancang yang

